 (
Dywedodd
 y 
Cynghorydd
 Hazel Evans, 
sef
 
yr
 
Aelod
 
o'r
 
Bwrdd
 
Gweithredol
 
dros
 
yr
 
Amgylchedd
 
ar
 
Gyngor
 Sir 
Gaerfyrddin
: "
Ar
 
hyn
 o 
bryd
 
rydym
 
yn
 
canolbwyntio
 
ar
 
ein
 
prosiect
 
cyffrous
 
Llwybr
 Dyffryn 
Tywi
, 
ond
 
rydym
 
yn
 
awyddus
 
i
 
weithio
 
gyda
 
chymunedau
 
i
 
edrych
 
ar
 
gynigion
 
mewn
 
ardaloedd
 
eraill
.
 
"
Yn
 
wir
, 
mae
 
llwybr
 
arfaethedig
 y 
Gwendraeth
 
ar
 
ein
 Map 
Rhwydwaith
 
Integredig
 
Teithio
 
Llesol
 y gall 
unrhyw
 un 
ei
 weld a 
gwneud
 
sylw
 
arno
 
fel
 
rhan
 o 
ymgynghoriad
 
rydym
 
yn
 
ei
 
gynnal
 
ar
 
hyn
 o 
bryd
.
 
"
Ar
 
ôl
 
edrych
 
ar
 y 
prosiect
 
hwn
 
yn
 y 
gorffennol
, un 
o'r
 
prif
 
ystyriaethau
 
yw
 
sicrhau
 
ei
 
fod
 
yn
 
cyd-fynd
 â 
dyheadau'r
 
gymuned
 
ehangach
 
ar
 
gyfer
 
yr
 hen 
reilffordd
.
 
"
Rydym
 
wedi
 
cyflwyno
 
cais
 
i
 
Lywodraeth
 Cymru am 
gyllid
 
Teithio
 
Llesol
, ac 
yn
 
amodol
 
ar
 y 
canlyniad
, 
rydym
 
yn
 
bwriadu
 
ariannu
 
astudiaethau
 
dichonoldeb
 
prosiect
 
pellach
."
 
Ffynhonnell
: Cymru 
Fyw
 
https://www.bbc.co.uk/cymrufyw/53197489
)[image: ] (
Mae 
Cyngor
 Sir 
Gaerfyrddin
 
eisoes
 
wedi
 
buddsoddi
 
mewn
 
cynlluniau
 
i
 
adnewyddu
 
felodrom
 
Caerfyrddin
, ac 
wedi
 
denu
 
ras
 y Tour of Britain 
i'r
 
sir.Un
 
sy'n
 
cefnogi'r
 
ddeiseb
 
ydy
 Neil 
Maliphant
, 
sydd
 
yn
 
seiclo'n
 
gyson
 
yn
 
yr
 
ardal
 
gyda
 
chlybiau
 
a'i
 
deulu
.
"
Ar
 
hyn
 o 
bryd
 
mae'r
 plant 
yn
 
fach
 felly 
mae'n
 
oce
 
iddyn
 
nhw
 
fynd
 
lawr
 
i'r
 parc, 
ond
 'da 
ni
 
ddim
 
yn
 
gallu
 
mynd
 
o'r
 
filltir
 
sgwâr
 
yn
 y 
pentref
," 
meddai
.
 
Mae'n
 
credu
 bod 
addasu'r
 
lein
 
yn
 
fater
 o 
flaenoriaeth
. 
"Mae 
digon
 o le 'ma. 
Ers
 
blynyddoedd
, 
dwi
 
wedi
 
gweld
 e 
fel
 
gwastraff
 
gan
 
fod
 
yr
 hen 
reilffordd
 
yn
 
fflat
."Mae 
hyn
 
yn
 
teimlo
 
fel
 un 
o'r
 
links
 
sydd
 
ar
 
goll
 
i
 
gysylltu
 
popeth
 
i
 
fyny
."
) (
Dywedodd
 
sefydlydd
 y 
ddeiseb
, 
cynghorydd
 sir 
ardal
 
Pontyberem
, Liam Bowen: "
Fel
 
cymuned
, 
ni
 
wedi
 bod 
yn
 
galw
 am 
hyn
 am 
sbel
 
nawr
, 
i
 
gael
 
buddsoddiad
 
yn
 
yr
 
ardal
, 
i
 
gael
 
llwybr
 
seiclo
.
"
Yn
 
anffodus
, 
dyw
 
pentref
 
Pontyberem
 
ddim
 
yn
 
cael
 
ei
 
gysylltu
 
gyda
 
gweddill
 y 
cwm."Ni
 
moyn
 bod 
yn
 sir 
sydd
 
yn
 
hwb
 
i
 
seiclo
 
yng
 
Nghymru
, a
 
dyma'n
 
cyfle
 
i
 
fod
 
yn
 
rhan
 o 
hynny
 
fel
 cwm."
Mae'r
 
arian
 
yna
, 
gyda
 
Teithio
 
Llesol
. Fe es 
i
 at 
ein
 
haelod
 
o'r
 
senedd
, Lee Waters, 
sydd
 
wedi
 
datgan
 
ei
 
gefnogaeth
 
ar
 
gyfer
 
buddsoddiad
 
yn
 
yr
 
ardal
 ac at 
Gyngor
 Sir 
Gâr
.
"Y cam 
cyntaf
 
yw
 
cael
 
astudiaeth
 
ddichonoldeb
."
)[image: ] (
Mae 
yna
 
alwadau
 
yng
 
Nghwm
 
Gwendraeth
 
i
 
droi
 hen 
reilffordd
 
oedd
 
yn
 
gwasanaethu
 
pyllau
 
glo
 
yr
 
ardal
 
yn
 
llwybr
 
seiclo
 
ar
 
gyfer
 y 
gymuned
 
leol
.
C
rëwyd
 
rheilffordd
 Porth 
Tywyn
 a 
Chwm
 
Gwendraeth
 
yn
 y 19eg 
ganrif
, ac 
ar
 un 
adeg
 
roedd
 
yn
 
ymestyn
 am 
bellter
 o 21 
milltir
.
) (
Galw am droi hen reilffordd pyllau glo yn llwybr seiclo
)[image: Neil Maliphant][image: Rheilffordd] (
Fe 
gaeodd
 y 
gwasanaeth
 
i
 
deithwyr
 
ym
 1953, 
a'r
 
gwasanaethau
 
i
 
nwyddau
 
yno
 
tua
 
diwedd
 y 1980au 
wrth
 
i'r
 
diwydiant
 
glo
 
edwino
.
 
Roedd
 y 
lein
 
yn
 
ymestyn
 o 
ddociau
 Llanelli 
yr
 
holl
 
ffordd
 
i
 
fyny
 at 
lofa
 Cwm 
Mawr
.
Mae'r
 
rheilffordd
 
wedi
 bod 
yn
 
segur
 
ers
 
hynny
, 
gyda
 
drysni
 a 
choed
 
yn
 
tyfu
 
drosti
 
mewn
 
mannau
.  Mae 
dros
 1,000 o 
bobl
 
wedi
 
arwyddo
 
deiseb
 
ar-lein
 
yn
 
galw
 
ar
 
Gyngor
 Sir 
Gâr
, 
Cymdeithas
 
Trenau
 Cwm 
Gwendraeth
 a Network Rail 
i
 
gynnal
 
astudiaeth
 
ddichonoldeb
 
i
 
graffu
 
ar
 y 
syniad
 o 
droi'r
 hen 
linell
 
yn
 
llwybr
 
beicio
.
) 

 (
Dull
1.  
Gwnewch
 y 
dresin
 
trwy
 
gyfuno’r
 
holl
 
gynhwysion
 
mew
n
 
prosesydd
 
bwyd
 
(
neu 
eu
 
torri’n
 
fân
 
iawn
), 
gan
 
gadw
 
rhai
 
o’r
 
dail
 
ar
 
gyfer
 y 
salad. 
Gallwch
 
wneud
 y 
dresin
 
hyd
 at 24 
awr
 
cyn
 
ei
 
weini
. 
2. 
Gwasgarwch
 y 
ffa
 
a’r
 
spigoglys
 
dros
 
blât
 
mawr
. 
     
Trefnwch
 y 
tomatos
, 
ciwcymber
, mango, 
winwns
 a 
radis
  
drostynt
 
a’u
 
cyfuno’n
 
ofalus
 
gyda’ch
 
dwylo
. 
Rhowch
 
yr
 
afocados
, 
f
feta
 
a’r
 
perlysiau
, a 
gweini’r
 
dresin
 
ar
 
yr
 
ochr
.
) (
Dyma rysáit sy’n berffaith i’r barbeciw
, 
mae’n gyfuniad o gynhwysion godidog a does dim angen ei goginio
. 
400g 
o ffa du
, 
wedi’u draenio
2 
lond llaw o ddail sbigoglys
, 
wedi eu 
rhwygo’n
 fras
500g 
o domatos
, 
wedi eu torri’n dalpiau
½ ciwcymber, wedi’i sleisio
1 mango, 
wedi’i blicio a’i dorri’n dalpiau
 
1 
winwnsyn mawr coch, wedi’i sleisio’n denau
 
6-8 
radis
2 
afocado, 
wedo’u
 plicio a’u sleisio
100g 
o 
f
feta
 
, 
wedi’i falu
llond llaw o berlysiau
 (
wedi’u cadw o’r dresin
)
Ar gyfer y dresin
llond llaw o fintys
dyrnaid bach o g
oriander
dyrnaid bach o fasil
1 
tshili gwyrdd heb yr hadau, wedi’i 
seleisio
 
1 
clof o arlleg
 
100ml 
o olew olewydd
 
2 
leim, croen a sudd
2 
lwy fwrdd o finegr gwin gwyn
 
2 
lwy de o 
fêl
, 
deseeded
 
and
 
chopped
1 
small
 
garlic
 
clove
100ml 
extra
 
virgin
 
olive
 
oil
 or 
rapeseed
 
oil
2 
limes
, 
zested
 
and
 
juiced
2 
tbsp
 
white
 
wine
 
vinegar
2 
tsp
 
honey
)[image: Lime] (
Salad Hafaidd

Cornel 
Coginio

 (
Prydau Ysgol Am Ddim yn Parhau Yn Ystod Yr Haf
Bydd teuluoedd sy'n gymwys i gael prydau ysgol am ddim yn parhau i dderbyn taliadau yn ystod gwyliau'r haf mewn ymateb i 
b
andemig
 
y 
coronaferiws
.
 
Mae'r
 
rhan
 
fwyaf
 o 
deuluoedd
 
yn
 Sir 
Gaerfyrddin
 
yn
 
derbyn
 
taliadau
 
i'w
 
cyfrifon
 banc/
cymdeithas
 
adeiladu
. 
Caiff
 
taliadau
 o £39 
y 
plentyn
 
eu
 
gwneud
 bob 
pythefnos
 
er
 
mwyn
 
i
 
rieni
 
barhau
 
i
 
ddarparu
 
brecwast
 a 
chinio
 
i'w
 plant bum 
diwrnod
 
yr
 
wythnos
. 
Mae 
nifer
 
fach
 o 
deuluoedd
 
yn
 
derbyn
 
pecynnau
 
bwyd
 
wythnosol
 
yn
 
lle
 
hynny
 a 
bydd
 
hyn
 
hefyd
 
yn
 
parhau
 
yn
 
ystod
 
misoedd
 
yr
 
haf
, 
er
 bod 
ysgolion
 
yn
 
ailagor
 
ar
 29 
Mehefin
. 
Dywedodd
 y 
Cynghorydd
 
Glynog
 Davies, 
yr
 
Aelod
 
o'r
 
Bwrdd
 
Gweithredol
 
dros
 
Addysg
 a 
Gwasanaethau
 Plant: "
Rwyf
 am 
roi
 
sicrwydd
 
i
 
deuluoedd
 y 
byddwn
 
yn
 
parhau
 
i
 
ddarparu
 
prydau
 
ysgol
 am 
ddim
 
yn
 
ystod
 
gwyliau'r
 
haf
. 
"Gan 
fod
 
ysgolion
 
yn
 
ailagor
, 
mae
 
nifer
 o 
deuluoedd
 
yn
 
pryderu
 y 
byddai'r
 
ddarpariaeth
 
bresennol
 o 
brydau
 
ysgol
 am 
ddim
 
yn
 
dod
 
i
 ben, 
ond
 
nid
 
yw
 
hyn
 
yn
 
wir
. 
"
Er
 
ein
 bod 
yn
 
symud
 
i
 
gyfnod
 
adfer
 y 
pandemig
 
hwn
, 
mae'n
 broses 
araf
 
iawn
 ac 
mae'n
 dal 
i
 
fod
 
yn
 
gyfnod
 
anodd
 
iawn
 
i
 
bawb
. Mae 
rhai
 
busnesau
 
ar
 
gau
 o 
hyd
 ac 
mae
 
nifer
 
fawr
 o 
bobl
 
heb
 
ddychwelyd
 
i'r
 
gwaith
 
eto
. 
"
Byddwn
 
yn
 
parhau
 
i
 
wneud
 
popeth
 
yn
 
ein
 
gallu
 
i
 
gefnogi
 
teuluoedd
 
yn
 
ystod
 y 
cyfnod
 
hwn
." 
Bydd
 
ysgolion
 
yn
 
ailagor
 
ar
 29 
Mehefin
 
er
 
mwyn
 
i
 
blant
 '
ddod
 
i'r
 
ysgol
 a dal 
ati
 
i
 
ddysgu
' 
cyn
 
gwyliau'r
 
haf
. 
Bydd
 
grwpiau
 
blwyddyn
 
yn
 
cael
 
eu
 
rhannu'n
 
garfannau
 a 
bydd
 
dosbarthiadau
 
llai
 o faint. 
Traean
 
o'r
 
disgyblion
, 
ar
 y 
mwyaf
, 
fydd
 
yn
 
bresennol
 
ar
 
unrhyw
 un 
adeg
. 
Ni 
fydd
 
prydau
 
ysgol
 
yn
 
cael
 
eu
 
darparu'r
 
tymor
 
hwn
, a 
gofynnir
 
i
 
ddisgyblion
 
ddod
 â 
phecyn
 
cinio
 
gyda
 
nhw
. 
Bydd
 
hyn
 
yn
 
helpu
 
i
 
gael
 
amserau
 
cinio
 
ar
 
wahanol
 
adegau
 ac 
yn
 
lleihau'r
 
cyswllt
 
sydd
 
ei
 
angen
 
ar
 
gyfer
 
gweini
 
bwyd
. 
Bydd
 
rhieni
 
disgyblion
 
sy'n
 
cael
 
prydau
 
ysgol
 am 
ddim
 
eisoes
 
wedi
 
derbyn
 
taliad
 
i
 
brynu
 
bwyd
 
i'w
 plant neu 
becyn
 
bwyd
 
i
 
baratoi
 
pecyn
 
cinio
.
 
Mae 
tua
 £33 
miliwn
 
yn
 
cael
 
ei
 
ddarparu
 
gan
 
Lywodraeth
 Cymru 
i
 
awdurdodau
 
lleol
 
i
 
barhau
 
i
 
ddarparu
 
prydau
 
ysgol
 am 
ddim
 tan 
ddiwedd
 mis 
Awst
. 
Dylai
 
teuluoedd
 
sy'n
 
gymwys
 
i
 
gael
 
prydau
 
ysgol
 am 
ddim
 
ond
 
nad
 
ydynt
 
eto
 
wedi
 
darparu
 
eu
 
manylion
 banc 
er
 
mwyn
 
derbyn
 
taliad
, 
fynd
 
i'n
 
gwefan
 
newyddion.sirgar.cymru
/
coronafeirws
 
drefnu
 
hyn
.
Gallai
 
teuluoedd
, 
os
 
yw
 
eu
 
hamgylchiadau
 
wedi
 
newid
 ac 
maent
 
bellach
 
yn
 
derbyn
 
budd-daliadau
 
penodol
, 
fod
 
yn
 
gymwys
 
bellach
 
i
 
gael
 
prydau
 
ysgol
 am 
ddim
. Mae 
rhagor
 o 
wybodaeth
 
gan
 
gynnwys
 
sut
 
i
 
wneud
 
cais
 
ar
 
ein
 
gwefan
.
 
Os
 
nad
 
ydych
 
yn
 
bodloni'r
 
meini
 
prawf
 
i
 
dderbyn
 
prydau
 
ysgol
 am 
ddim
 
ond
 bod 
angen
 
cymorth
 
arnoch
, 
ffoniwch
 
ein
 
llinell
 
gymorth
 
ar
 01267 234567 
rhwng
 8.30am a 6pm saith 
diwrnod
 
yr
 
wythnos
 neu e-
bostiwch
 
galw@sirgar.gov.uk
 
)[image: banner.jpg] (
BYW TU ALLAN I’R ARDAL?
       Gallwch dderbyn ‘Papur y Cwm’
drwy’r
 post 
trwy
 
ddanfon
 £17.00
(
tanysgrifiad
 
blwyddyn
) at:-
Helen Mainwaring
Erwau
 
Glas
, 
Drefach
, 
Llanelli
. 
SA14 7BA   
Ffôn
: 01269 267191
Anfonwch
 
eich
 
cyfraniadau
 
ar
 
gyfer
Rhifyn
 
yr
 Hydref 2020
erbyn
 12.00yp 
ar
20 Medi 2020
)1.30.pm

Cyhoeddir Papur y Cwm gan
Fwrdd Golygyddol y Papur.
Nid yw’r Bwrdd Golygyddol, yr argraffwyr, na’r cysodwyr o
angenrheidrwydd yn cytuno â phob safbwynt a fynegir yn y papur.
Golygydd
 
Helen Mainwaring
)

Pwy Yw Pwy
Pwyllgor
Hel
en Mainwaring
Joy
 William
s
Susan Roberts
Ann Rees
Paul Thomas
Alan Jones
Meinir Thomas
Arthur Rees
Swyddogion
 
Chwaraeon
Nigel Owens
Alan Jones
Cadeirydd
Helen Mainwaring
        0789 99 22 858 
   helen@acati.co.uk
Ysgrifennydd
Meinir Thomas
74, Heol 
Llannon
Pontyberem, Llanelli
01269 871761
Trysorydd a Swyddog Hysbysebion 
Paul Thomas                                     Erwau Glas                      
                  Drefach
07983 578771
papurycwm@hotmail.co.uk
Pethe’r Plant
Gwennan Mainwaring
Gareth Mainwaring
Prif
 
Ddosbarthwr
Eric Wilkins 
              
23 
Troed
 y Bryn
, 
T
ymbl
            01269 844639
Swyddogion Cyfetholedig
Cynrychiolydd o 
Fenter Cwm Gwendraeth
 Elli
)

A
 
R
 
I
 
A
 
N
cynilo . buddsoddi . diogelu
www.ariandirect.co.uk
Adeilad 24, Parc Busnes y Strade, Llangennech, Llanelli SA14 8YP
Symudol: 0777 40 40 227   Cefnogaeth: 07539 782503
Swyddfa: 0844 3510 667
heddwyn@arianfp.co.uk
)

15 Hall 
Street
Ffôn 01554
 773424
Llanelli, Sir Gaerfyrddin
      Ffacs 01554 774713

Gair gan Nia Griffith AS

Cоlоfn Nia Griffith AS

Wrth i ni weld mwy a mwy o gyfyngiadau COVID-19 yn cael eu lleddfu’n raddol, pwyll yw’r agwedd gywir o hyd. Nid ydym allan o'r coed o bell ffordd eto o ran trechu'r pandemig hwn ac mae ond yn iawn ein bod yn cymryd un cam ar y tro, fel a phan fydd y dystiolaeth wyddonol ar gael inni wneud hynny.

Mae dull asesu risg Llywodraeth Lafur Cymru, sef ystyried y goblygiadau posib yn ofalus a dim ond wedyn yn gwneud datganiad cyhoeddus, yn cyferbynnu’n fawr â Llywodraeth y Torïaid yn San Steffan. Mae ailagor ysgolion, cyfleusterau cyhoeddus a busnesau preifat mewn modd ystyriol a threfnus yn hanfodol er mwyn cadw ffydd y cyhoedd yn dilyn ffiasgo Dominic Cummings, sydd heb os wedi gwanhau'r hyder mewn penderfyniadau sy'n cael eu gwneud ledled Prydain dan glo.

Yn yr un modd, mae safbwynt y Llywodraeth Lafur Cymru ar sicrhau gwerth ychwanegol am arian trethdalwyr, wrth ddarparu cymorth er mwyn i gwmnïau oroesi yn ystod yr arafiad economaidd, i’w groesawu. Mae ei safbwynt pendant ar beidio â rhoi arian parod i fusnesau sydd wedi'u lleoli mewn hafanau treth a gofyn i fuddiolwyr ystyried ffyrdd gwell o weithio i ddiogelu'r amgylchedd yn dangos penderfyniad i adeiladu dyfodol gwell i Gymru unwaith y bydd hyn ar ben.

Byddaf yn gwrando ar breswylwyr, busnesau a sefydliadau cymunedol dros y misoedd nesaf i ddarganfod beth allwn ei wneud i helpu'r ardal adfer o'r effeithiau negyddol sydd wedi taro ers troad y flwyddyn. Mae budd-daliadau diweithdra a chredyd cynhwysol yn yr etholaeth wedi cynyddu'n ddramatig gyda llawer o fusnesau yn ei chael hi'n anodd. Yn ddiweddar, enwyd Llanelli yn un o ugain tref yn y DU sydd fwyaf archolladwy i niwed economaidd o ganlyniad i COVID-19, felly mae digon o waith o'n blaen. Amrywiol yw’r heriau a gyflwynir gan COVID-19. Mi fyddant hefyd gyda ni, mewn un ffordd neu’r llall, am amser hir i ddod.

Bydd ailadeiladu’n gyflym yn anodd i lawer o ddiwydiannau hanfodol lleol gan gynnwys gweithgynhyrchu, hamdden, twristiaeth yn ogystal ag amaethyddiaeth a chynhyrchiant bwyd. Ychwanegwch at hwnnw'r ansicrwydd o drafodaethau Brexit, trafodaethau masnach gyda’r Unol Daleithiau gyda’r gwir bosibilrwydd y bydd Llywodraeth y DU yn ildio ar bwyntiau allweddol wrth iddi chwilio’n daer am fargen ac mae’n dod yn amlwg nad yw’r llwybr yn ôl i normalrwydd yn syml o bell ffordd.

Bydd angen i Orllewin Cymru a’r Cymoedd weld buddsoddiad sylweddol os ydym am gael unrhyw siawns o frwydro yn ôl yn wyneb hyn i gyd. Bydd Cronfa Ffyniant Cyffredin Llywodraeth y DU, y modd y mae'n bwriadu disodli cyllid yr UE sy'n ymroddedig i daclo tlodi mewn ardaloedd difreintiedig, yn chwarae rhan bwysig ond fel y datgelodd Simon Hart AS, Ysgrifennydd Gwladol Cymru, pan bwysais arno yn Nhŷ’r Cyffredin yn ddiweddar, ychydig iawn o waith sydd wedi'i wneud i gadarnhau ei faint a’r ffordd bydd ei’n cael ei ddosbarthu. Mae'r diffyg gweithredu gan Lywodraeth y DU ar hyn wedi fy syfrdanu a rhaid inni barhau i fod yn wyliadwrus fel bod Gorllewin Cymru yn cael yr help mae hi ei angen ac yn ei haeddu.
[image: K:\Mawrth 2020\Hysbysebion\Hysbyseb Newydd Ceir Modur Cars.jpg]
Nia Griffith AS
Aelod Seneddol dros Lanelli


Cоlоfn Helen Mary Jоnes

Cyn y cyfnod clo roeddwn i wedi ymweld  â Menter Cwm Gwendraeth Elli a Chaffi Cwtsh er mwyn diolch am eu hymdrechion i ddarparu ar gyfer pobl fregus yn ystod yr argyfwng iechyd cyhoeddus.  
Mae’n enghraifft wych o fusnes sy’n fenter gymdeithasol nid-am-elw yn addasu mewn cyfnod anodd. Maent ar agor o hyd am fwyd i gymryd allan, ac yn cynnig cludo am ddim i gwsmeriaid oedrannus ac unrhyw un sy’n hunan-ynysu. Maent hefyd yn cynnig prisiau is i deuluoedd sydd â phlant adref.
Mae Caffi Cwtsh yn achubiaeth i lawer yn y gymuned, yn enwedig yr henoed, ac y mae’r staff yn gwneud popeth yn eu gallu i gadw mewn cysylltiad â’u cwsmeriaid. 
Rydw i wedi cyflwyno datganiad barn i ddiolch i weithwyr allweddol yn y sectorau cyhoeddus, gwirfoddol a phreifat. Rydw i’n hapus bod bron i drydedd o’r Aelodau Seneddol wedi cefnogi y cynnig.
Rydw i hefyd wedi cyflwyno datganiad o farn yn y Senedd yn galw am i werth gael ei roi ar ofalwyr di-dâl mewn cymdeithas. 
Cynhalwyd Wythnos Gofalwyr rithwir rhwng 8 ac 14 Mehefin eleni.
Cyhoeddodd Llywodraeth Cymru ar Fai 1 y bydd pob gweithiwr gofal cymdeithasol yn cael bonws ariannol o £500. Mae’n siomedig fod Llywodraeth San Steffan wedi penderfynu trethu’r bonws o £500, felly bydd llai o arian yn mynd i bocedi gofalwyr.
Ydych chi’n un o’r nifer o bobl hunangyflogedig sy’n byw yn lleol?  Mae’r ffigyrau diweddaraf ar gyfer  Sir Gâr yn dangos bod 15,700 o bobl hunangyflogedig, sef ychydig dros 19 y cant o weithlu’r sir. 
Er ein bod, wrth gwrs, yn croesawu’r  help sydd ar gael eisoes i fusnesau ac unigolion gan Lywodraethau’r  DG a Chymru, mae gormod o bobl hunangyflogedig o hyd  yn llithro trwy’r rhwyd.
Yn y Senedd rithiol fu’n cwrdd dros y we yn ystod yr wythnosau diwethaf, rwyf wedi cyflwyno syniad Plaid Cymru am rwyd ddiogelwch i’r bobl hunangyflogedig hynny nad ydynt yn gynwysiedig yn lluniau eraill y llywodraeth.
Y  bobl ddaeth yn hunangyflogedig yn ddiweddar, fel y perchennog caffi yng Nghaerfyrddin ac sydd heb gofnodion treth i’w dangos. Yr egin-fusnesau bychain sy’n hanfodol i ddyfodol ein heconomi. Gall incwm sylfaenol brys felly helpu i gefnogi teuluoedd ffermydd sy’n prysur ddod i lawer yn gyfnod o argyfwng.
Mae  mewnflwch fy e-bost yn llawn o bobl yn cysylltu â mi am nad yw’r gefnogaeth bresennol yn gweithio iddynt. Mae rhai ohonynt ar ben  eu tennyn. O ystyried fod gan gymaint o bobl ychydig iawn o gynilion, ac o gofio y gall y broses Credyd Cynhwysol gymryd hyd at 5 wythnos i bobl gael yr arian, mae llawer mewn angen dybryd am arian parod.
Rydw i a fy nhîm yn gweithi gartref. Mae croeso i chi gysylltu â mi naill au ar e-bost helenmary.jones@senedd.cymru neu dros y ffon 0300 200 7190 os allwn ni helpu. 
aceboo.com/helenmarycymru
acebook.com/HelenMaryJonesPlaid



Gwenda Owen ac Emlyn Dole yn Lansio Cystadleuaeth Nôl I’r Ysgol

Yn galw holl Ed Sheerans ac Ariana Grandes y dyfodol – Mae'n amser rhoi her i'ch sgiliau cyfansoddi!

Mae Emlyn Dole - cynghorydd, arweinydd y Cyngor a chyfansoddwr - wedi ysgrifennu cân yn arbennig i groesawu plant yn ôl i'r ysgol yn dilyn y pandemig coronafeirws.

Mae 'Mynd 'nôl i'r Ysgol' yn ymwneud â'r cyffro o fynd yn ôl i'r ysgol i weld athrawon a ffrindiau, a'r holl hwyl y bydd y plant yn ei gael yno.

Mae'r gân wedi cael ei recordio gan y gantores boblogaidd Gwenda Owen o Bontyberem, sydd hefyd yn wraig i Emlyn. Mae Emlyn yn gofyn i ddisgyblion ysgolion cynradd Sir Gaerfyrddin i helpu i orffen y gân drwy ysgrifennu pennill arall.

Bydd cyfle i'r disgyblion buddugol ganu a recordio'r gân mewn stiwdio gyda Gwenda ar ddechrau'r flwyddyn ysgol newydd ym mis Medi.

Dywedodd y Cynghorydd Dole: “Mae wedi bod yn gyfnod anodd i bawb dros y misoedd diwethaf, ond yn arbennig i'n plant sydd wedi bod gartref o'r ysgol ac wedi gweld eisiau eu ffrindiau a'u hathrawon.

“Roedden ni am ddathlu eu bod yn dychwelyd i'r ysgol, ac ysgrifennais y gân hon i'w croesawu'n ôl a dathlu popeth sydd ganddyn nhw i edrych ymlaen ato.

“Nid ein bwriad oedd ei droi yn gystadleuaeth i ddechrau, ond wedyn cawsom y syniad i herio ein hysgolion cynradd i ysgrifennu pennill arall.

“Rwy'n edrych ymlaen yn fawr at weld beth mae'r plant yn ei greu a hoffwn ddymuno pob lwc i bawb, ond yn bwysicach na dim, cofiwch gael hwyl.”

Mae gwybodaeth am sut i gymryd rhan yn y gystadleuaeth wedi cael ei hanfon i bob ysgol gynradd yn Sir Gaerfyrddin. Y dyddiad cau ar gyfer cystadlu yw dydd Gwener, 17 Gorffennaf a bydd yr enillydd yn cael ei gyhoeddi ar ddechrau tymor yr Hydref.
 
Fideo linc: https://vimeo.com/434292752
 

[image: ]Yr Ardd 
Fotaneg 
Mae’n bleser gennym gyhoeddi y bydd Gardd Fotaneg Genedlaethol Cymru yn agored i’r cyhoedd eto o ddydd Llun 6 Gorffennaf ymlaen. 
 
Diolch yn fawr iawn i’n holl aelodau, ymwelwyr, staff, gwirfoddolwyr, ffrindiau a phawb arall am fod yn driw i ni trwy’r cyfnod rhyfedd ac anodd hwn. 
 
Gyda'n 568 erw, rydym yn fwy na hyderus y byddwn yn gallu bodloni'r holl ganllawiau o ran cadw pellter cymdeithasol, ond byddwch yn sylwi ar rai newidiadau sydd wedi'u cynllunio i gadw pawb yn ddiogel. 
 
Er enghraifft, gofynnwn i chi adael bwlch cyfan rhyngoch chi a'r car nesaf pan fyddwch yn parcio eich car. Byddwn yno i roi help llaw i chi. 
Wrth i ni reoli llif yr ymwelwyr yn ofalus, efallai y bydd yna ychydig o giwiau, felly edrychwch am yr arwyddion diogelwch a dilynwch y canllawiau – unwaith eto, byddwn wrth law i'ch helpu os bydd gennych unrhyw gwestiynau. 
 
[image: ]

Bydd yr Ardd yn agored rhwng 10am a 6pm, saith niwrnod yr wythnos. 
 
I weld y prisiau, edrychwch ar ein gwefan. 
 
Os ydych yn Aelod, peidiwch ag anghofio dod â'ch cerdyn aelodaeth gyda chi. Dyma eich tocyn ar gyfer mynd i mewn i'r Ardd Fotaneg. 

Mae'r Rhodfa'n edrych yn hyfryd ar hyn o bryd, a chadwch olwg ar y gwaith ailblannu ac adfer sy'n mynd rhagddo yn yr Ardd Gors. Ar ddiwedd y Rhodfa, mae'r Ardd Glogfeini yn orlawn o liwiau, yn yr un modd â'r Ardd Wyllt i lawr wrth y Tŷ Gwydr Mawr. Bydd yn rhaid i chi ymweld â'n Gardd Ddeufur hanesyddol, unigryw hefyd. 
 
'Nawr yw'r amser perffaith i fwynhau ein mannau agored, prydferth. Archwiliwch yr Ardd Goed, ewch am dro tawel ar hyd un o'n llwybrau cefn gwlad, ewch i Canolfan Adar Ysglyfaethus Prydain, cymerwch gipolwg ar Goedwig y Tylwyth Teg, synnwch at Goedwig y Bwganod, a mentrwch allan i'r ystad ehangach i fwynhau rhyfeddodau Gwarchodfa Natur Genedlaethol Waun Las. 

Mae ein cynnig o ran arlwyo yn gyfyngedig ar hyn o bryd – hufen iâ, diodydd oer, ac ati – ond mae yna feinciau picnic ar bellter cymdeithasol y gallwch eu defnyddio os byddwch yn dod â'ch lluniaeth eich hun. Mae yna drefniadau glanhau manylach ar waith hefyd, felly byddwch yn amyneddgar â staff ein cyfleusterau wrth iddynt sicrhau bod yr Ardd yn ddiogel ar eich cyfer. 
 
Erbyn hyn, mae gennym farciau ar y llawr i sicrhau eich bod yn cadw o leiaf ddau fetr oddi wrth y person neu'r teulu nesaf bob amser. 
 
Ni allwn agor y Tŷ Gwydr Mawr ar hyn o bryd ond, pan fyddwn yn ei agor, byddwch yn gweld system unffordd newydd ynddo. Yr unig beth a ofynnwn yw eich bod yn dilyn y saethau ac yn cadw eich pellter. 
 
I'n cadw ni i gyd yn saff, mae'r rhan fwyaf o'n hardaloedd dan do eraill – y Siop Rhoddion, yr Oriel, Neuadd yr Apothecari a'r Tŷ Gloÿnnod Byw – ynghau; mae Cae Chwarae'r Plant ynghau hefyd, ond mae'r toiledau yn y Bloc Stablau yn agored, ac mae yna fyrddau a chadeiriau yng Nghwrt y Bwyty os bydd angen i chi gymryd seibiant. Nid yw'r gwasanaeth bygis i ymwelwyr yn gweithredu, ond bydd ein sgwteri symudedd ar gael. Bydd angen archebu'r rhain ymlaen llaw trwy ffonio 01558 667149.
 
Defnyddiwch y gorsafoedd diheintio wrth fynedfa ac allanfa'r Ardd ac wrth gyfleusterau'r toiledau, a thalwch sylw i'r arwyddion o amgylch yr Ardd er mwyn sicrhau ymweliad diogel a phleserus.
 
[image: ]·        Byddwch yn iach – peidiwch ag ymweld os oes gennych unrhyw rai o symptomau'r feirws. 
 
·        Cadwch yn saff – cadwch eich pellter, gan sicrhau eich bod o leiaf ddau fetr ar wahân. 
 
·        Rhowch sylw i'r canllawiau – arhoswch gartref os oes gennych gyflyrau iechyd difrifol neu sylfaenol, neu os ydych yn gofalu am anwyliaid sydd â chyflyrau o'r fath. 
 
Edrychwn ymlaen at eich croesawu'n ôl i'r Ardd Fotaneg yn fuan iawn.


Soned gan Arwel John

Gwanwyn  2020

Anghofiais i ddweud wrth y gwanwyn
Bod feirws yn cerdded ei dir,
Mae gwên ym mhetale’r briallu –
Daw’r gog‘nôl i’r mynydd cyn hir.

Daeth heulwen i wedd lili bengam,
Ei thrwmped mor fyw ag erioed,
Bydd clyche mis Mai mewn rhai dyddie
Yn taenu eu glas wrth fy nhroed.

Mor ffyddlon yw cân y fwyalchen,
Mor fishi yw’r shigl-di-gwt,
Mor gyndyn wyf inne i wrando
Ar drydar y titw bach twt.

Myn rhai droi am gysur at emyn,
[image: ]Ac eraill mewn gweddi at Dduw,
Anghofiais i ddweud, cofiwch hefyd
Bod hen wyrth y gwanwyn yn fyw.

Arwel Jоhn




Ar y Llwyfan a’r Sgrin
Arad Gоch yn Dod â Llyfrau’n Fyw

[image: ]
Mae Cyngor Llyfrau Cymru a Chwmni Theatr Arad Goch wedi dod at ei gilydd i gynhyrchu darlleniadau o’r llyfrau Cymraeg i blant a phobl ifanc ar restr fer Gwobrau Tir na n-Og 2020. 
 
Yn sgil gohirio pob cynhyrchiad theatrig yn ystod cyfnod clo’r coronafeirws, mae actorion Arad Goch yn Aberystwyth wedi bod yn perfformio ac yn recordio’u lleisiau dros y we. 

Gyda phawb yn cyfrannu o’u cartrefi a Jeremy Turner yn cyfarwyddo o bell, mae’r actorion wedi bod yn darllen detholiadau o’r chwe llyfr Cymraeg a gyrhaeddodd y brig yng ngwobrau llenyddiaeth plant a phobl ifanc Tir na n-Og eleni – tri yn y categori ar gyfer plant oedran cynradd a thri yn y categori uwchradd.  
[image: ]
Mae’r darlleniadau a recordiwyd ar Zoom ar gael yn rhad ac am ddim o ddydd Llun 29 Mehefin 2020 ar sianel #carudarllen y Cyngor Llyfrau ar blatfform amam.cymru yn ogystal ag ar Hwb, gwefan dysgu digidol Llywodraeth Cymru.

Dywedodd Helen Jones, Pennaeth Llyfrau Plant a Hyrwyddo Darllen Cyngor Llyfrau Cymru: “Mae ansawdd llyfrau Tir na n-Og wedi bod yn arbennig o uchel unwaith eto eleni ac mae rhannu’r gwaith creadigol yma gyda phlant a phobl ifanc yn hollbwysig. 

Mewn cyfnod pan fo’r llyfrgelloedd a’r ysgolion ynghau, rydyn ni’n hynod ddiolchgar i Arad Goch am weithio gyda ni i greu cynnwys Cymraeg gwreiddiol ac unigryw sydd ar gael yn ddigidol ac yn rhad ac am ddim. Ein gobaith yw y bydd y darlleniadau yma’n adnodd gwerthfawr i ysgolion a rhieni yn y cyfnod hwn a thu hwnt, ac yn dod â mwynhad i blant a phobl ifanc ar draws Cymru. Hoffem ddiolch i Arad Goch, i’r cyhoeddwyr Atebol a’r Lolfa, ac i’r awduron am eu cefnogaeth frwd.”

Dywedodd Jeremy Turner, Cyfarwyddwr Artistig Cwmni Theatr Arad Goch: “Mae gan Gwmni Theatr Arad Goch hanes hir a llwyddiannus o weithio mewn partneriaeth a chydgynhyrchu gyda sefydliadau yng Nghymru a thramor, gan gynnwys y Cyngor Llyfrau sawl gwaith yn y gorffennol. Yn ogystal, rydyn ni wedi creu cynyrchiadau theatraidd o sawl stori a llyfr. 

Rydyn ni felly wedi bod yn falch iawn o’r cyfle i gydweithio â’r Cyngor Llyfrau unwaith eto yn ystod y cyfnod rhyfedd hwn i greu recordiadau o’r llyfrau gwych sydd wedi cael eu henwebu ar gyfer y gwobrau eleni. Fe fwynheais i ddarllen pob un ohonyn nhw a hoffwn ddiolch i’n hactorion, ein technegwyr a’n golygydd am eu gwaith. Diolch hefyd i Gyngor y Celfyddydau am ei gefnogaeth yn ystod y cyfnod ansicr hwn.”

Ymhlith y darllenwyr mae’r actorion Ffion Wyn Bowen, Lynwen Haf Roberts, Gruffydd Evans ac Ioan Gwyn, gydag Eugene Capper yn dechnegydd sain a Carwyn Blayney yn gyfrifol am y gwaith golygu. 

Bydd enwau enillwyr Cymraeg Gwobrau Tir na n-Og 2020 yn cael eu cyhoeddi ar raglen Heno ar S4C am 6.30yh nos Wener, 10 Gorffennaf, gydag enillydd y categori Saesneg yn cael ei gyhoeddi ar raglen y Radio Wales Arts Show nos Wener, 3 Gorffennaf 2020. 


Fforwm 50+ Sir Gar

‘Coliadaur a Chwpanaid’ (Bytes and Bites) 
- Prosiect dysgu sy’n pontio’r cenedlaethau  

[image: MM Cymraeg hir RGB]Cafodd y Fforwm addewid ariannol gan Bartneriaeth Gofal Gorllewin Cymru i redeg prosiect sy’n pontio’r cenedlaethoau mewn lleoliadau yn Sir Gâr.  Pwrpas y cynllun yw cysylltu pobl 50+ gyda phobl ifanc i rannu dysgu a sgiliau, gyda’r nod o gyfoethogi bywydau drwy ddatblygu cylchoedd cefnogaeth i ddylanwadu ar iechyd a lles gan leihau unigrwydd cymdeithasol a methu cyfathrebu’n ddigidol.

Byddwn yn cynnal sesiynau anffurfiol sy’n rhyngweithio, yn gymdeithasol ac yn hwyl, tra ar yr un pryd yn darparu sgiliau newydd a gwybodaeth berthnasol i’r rhai yno.  Byddwn yn adeiladu y syniad o gymuned wrth i’r 50+ gymysgu gyda’n pobl ifanc mewn safleoedd fel neuaddau cymunedol a chlybiau ieuenctid ac ati.  Bydd hyn yn gyfnewid 2 ffordd, wrth i’r ifainc ddysgu’r hen am dechnoleg a chyfrifaduron; gyda’r hen yn dysgu’r ifainc sut i ddatblygu sgiliau, fel garddio, paratoi a choginio bwyd, crefftau ac unrhyw beth arall. 

Arbrofwyd gyda’n partneriaid yn nhref Caerfyrddin sef Prosiect Dr Mz, Cymunedau Digido Cymru a Chyngor Tref Caerfyrddin.  Daeth tua 20 o hen bobl i’w hyfforddi gan 10 aelod ifanc i ddysgu sut i gael y gorau allan o’u ffonau symudol tra’n manteisio ar yr un pryd ar de prynhawn.  Roedd yn lwyddiant ysgubol ac mae sawl ymholiad wedi dod yn ei sgil.  Yn ogystal â hyn mae’r cyfle i eistedd a rhannu paned wedi creu mwy o barch rhwng y cenedlaethau, gan alluogi pobl i rannu eu hofnau a sialensau mewn modd cefnogol.

Fodd bynnag yn anffodus mae pla COVID 19 yn ein hatal rhag cychwyn y prosiect ar yr adeg y bwriadwyd, ond nawr rydym yn medru gweld modd o ddechrau symud  ymlaen ym mis Medi – er y bydd yn debygol o fod yn wahanol mewn rhai ffyrdd oherwydd rheolau ymbellhau cymdeithasol.
Yn y dyfodol agos byddwn yn cyflogi cydlynydd i ryngweithio gydag ysgolion, clybiau ieuenctid a Chynghorau Cymuned ar draws y sir i gynnal sesiynau mewn canolfannau ar draws y sir.  Bu Cymunedau Digido Cymru yn hyfforddi yr ifanc tuag at y sesiwn gyntaf ac yn parhau i wneud hyn gan greu Pencampwyr Digidol. 
Am fwy o wybodaeth: Fforwm 50+ Sir Gâr carmarthenshire50@gmail.com  neu Wyn Llewellyn, Arweinydd Cydlynu a’r Gymuned, i Fforwm 50+ ar  07702249644 neu wynmill@btinternet.com
 
 SiânThomas

Trefn Newydd i Arlwy ‘Clwb Cylch’
Llythyr gan Fudiad Meithrin
Bydd Mudiad Meithrin yn dathlu pen-blwydd pwysig gan droi’n 50 flwyddyn nesaf (2021)! Yn naturiol, rydym yn cynllunio ar gyfer nifer o ddigwyddiadau gwahanol i ddathlu a chofnodi’r achlysur. 
Ein bwriad yw casglu lluniau, hanesion diddorol a chofnod o ddigwyddiadau sydd yn gysylltiedig gyda’r Mudiad dros y blynyddoedd hyd at heddiw, er mwyn cyfoethogi’r amryw ddathliadau.
Os oes gan unrhyw un ohonoch chi lun, hanes neu brofiad i rannu a fyddech cystal â chysylltu gyda ni trwy e-bostio marchnata@meithrin.cymru gan nodi’r flwyddyn, enwau’r bobl yn y llun ac ychydig o wybodaeth i gyd-fynd os gwelwch yn dda. 

Rydym hefyd yn awyddus i glywed gan unrhyw un o blith eich darllenwyr sydd wedi mynychu un o’r Cylchoedd Meithrin cyntaf – hynny yw, y rhai oedd mewn bodolaeth cyn 1971.Edrychwn ymlaen at dderbyn eich atgofion a phrofiadau. 

Diolch yn fawr
Cofion
Dr Gwenllian Lansdown Davies
Prif Weithredwr Mudiad Meithrin
Cronfa Argyfwng Mudiad Meithrin
Mae Mudiad Meithrin yn teimlo'n angerddol ynglŷn â rhoi cyfle i bob plentyn ifanc yng Nghymru i chwarae, dysgu a thyfu yn y Gymraeg ein Cylchoedd Meithrin. Yn wyneb y sefyllfa bresennol oherwydd y pandemig Covid 19 mae nifer fawr o'r Cylchoedd Meithrin wedi gorfod cau dros dro. Gan fod y Cylchoedd yn  ddibynnol ar ffioedd rhieni i'w cynnal yn bennaf, rydym wedi agor Cronfa Argyfwng er mwyn gallu helpu i dalu costau staff, rhent ac ati fel bo'r Cylchoedd Meithrin yn gallu goroesi sgil-effeithiau y pandemig, gan felly barhau gyda’r gwaith o greu siaradwyr Cymraeg newydd. Os ydych chi mewn sefyllfa i helpu byddem yn gwerthfawrogi eich cefnogaeth drwy gyfrannu i’r gronfa argyfwng. Gallwch gyfrannu drwy ein tudalen Just Giving arbennig: https://www.justgiving.com/campaign/cefnogicylchoedd
Mae hefyd modd cyfrannu drwy ddanfon siec at Mudiad Meithrin, wedi’i gyfeirio at ‘Cronfa Argyfwng Cylchoedd Meithrin’ i’r cyfeiriad canlynol: 
Canolfan Integredig Mudiad Meithrin
Boulevard de Saint-Brieuc
Aberystwyth
Ceredigion
SY23 1PD
Byddem yn ddiolchgar o unrhyw gyfraniad – bach neu fawr. Ar ran plant bach Cymru: DIOLCH yn FAWR. 



I’r Silff Lyfrau
Daw Eto Haul Ar Fryn – Neges Nofel Gyntaf Heiddwen Tomos I’r Arddegau

[image: ]Ar ôl derbyn clod am ei nofelau i oedolion, mae’r awdures boblogaidd o ardal Llanbedr Pont Steffan yn troi ei llaw at nofel i’r arddegau ac yn cyhoeddi ei nofel gyntaf. Mae Heb Law Mam (Y Lolfa) yn llawn hiwmor, problemau teuluol a charwriaethol, a chyfeillgarwch ffug.

“Rwy’n athrawes uwchradd ers sawl blwyddyn, a hynny yw’r ysbrydoliaeth mwyaf ar gyfer ysgrifennu’r nofel hon. Mae ffrindiau, teulu, gofidiau wrth dyfu, iechyd a chariad cyntaf i gyd yn themâu amlwg ynddi. Neges y stori yw bod cyfnodau ym mywydau pawb gallu bod yn anodd, ond daw eto haul ar fryn,” meddai Heiddwen Tomos.

Stori am Efa, sy’n cael amser caled gan Gwen a rhai o’i ‘ffrindiau’ yw hi

Mae mam Efa yn yr ysbyty yn disgwyl babi, a hefyd yn aros am driniaeth gancr. Does neb yn fodlon gwrando ar Efa, na deall ei phroblemau’n iawn, heblaw ei mam.
 
Mae’r diniweidrwydd a’r agosatrwydd rhwng mam a merch yn cael ei herio gan salwch difrifol y fam. Disgrifiwyd y nofel yn “gonest, diniwed a thorcalonnus” gan yr awdures. Meddai Heiddwen:
“Fe wnes i fwynhau ysgrifennu’r nofel hon mas draw. Fel mam i dri o blant, penderfynais ysgrifennu nofel iddyn nhw i’w darllen. O ran ysgrifennu mwy i’r arddegau, mae hynny’n sicr, mae cael bod yn bryfyn ar wal yn yr ystafell ddosbarth yn gyfoeth o straeon difyr dros ben!”
 
Mae’r nofel yn debyg i’r gyfres boblogaidd, fyd-eang Dork Diaries, ac mae lluniau du a gwyn, fel dwdls, negeseuon testun a nodiadau byr, yn britho’r tudalennau.

Mae Heb Law Mam gan Heiddwen Tomos ar gael nawr (£5.99, Y Lolfa).
Addas ar gyfer: 11 – 14 oed

Llyfr newydd yn trafod gofidiau plant ynghanol y pandemig
 
Wrth i blant ddychwelyd i’r ysgol mewn cwta wythnos, mae llyfr newydd yn trafod eu gofidiau nhw ynghylch y pandemig Covid-19.

Bydd llyfr Jon Burgerman, Everybody Worries yn cael ei gyhoeddi gan gwmni Rily o Gaerffili dan y teitl Mae gan Bawb Ofidiau.

Y nod, meddai Llinos Dafydd o Landysul a addasodd y llyfr, fydd mynd i’r afael â’r emosiynau y mae’r Coronafirws wedi’u cymell.

“Wrth i rai o blant Cymru ddychwelyd i’w hysgolion, fel mam i bedwar o blant rydw i’n ymwybodol o’r cyfnod dyrys, cymhleth a dryslyd hwn sydd wedi eu hwynebu dros y tri mis diwethaf,” meddai.

“Mae’r firws wedi effeithio ar bob agwedd o fywydau ein plant, o’r lleiaf i’r hynaf. Y rhai pitw bach a dreuliodd brynhawniau yn yr haul yn peintio enfys, gan ofyn pryd y byddan nhw’n cael cwtsh gyda Mam-gu, a dod i dderbyn fod golchi dwylo ugain gwaith y dydd yn hollol normal.

“A’r cewri chwe throedfedd a fethodd sefyll arholiadau y buon nhw’n paratoi tuag atynt am flynyddoedd, y rhai a dreuliodd oriau ar Facetime yn cysylltu gyda ffrindiau o’r stryd nesaf, a’r rhai a deimlodd wewyr, a hiraeth cwtsh gyda’u cariad cyntaf.

“Plant ydyn nhw i gyd, ac maen nhw wedi arddangos gwydnwch, cryfder ac aeddfedrwydd yn wyneb digwyddiad hanesyddol a drodd ein byd ben i waered.”

Daw’r gair Coronafirws â llu o deimladau ac emosiynau, a bydd y llyfr yn help i rieni drafod rhai o’r teimladau dyrys hyn gyda’u plant, meddai.
Y gobaith yw y bydd yn fodd o gyflwyno syniadau, a chysyniadau newydd neu gymhleth i blant bach, meddai Cyfarwyddwr Rily, Lynda Tunnicliffe.

“Mae hi wedi bod yn gyfnod heriol iawn i bawb,” meddai. “O’n rhan ni fel cyhoeddwyr, rydym wedi gorfod ail feddwl sut rydyn ni’n gweithio o ddydd i ddydd, ac wedi cynyddu ein presenoldeb ar-lein er mwyn cyrraedd ein darllenwyr.

“Penderfynon ni mai’r ffordd orau i gynhyrchu’r gyfrol hon oedd drwy gyfrwng ffilm, a rhoi hwnnw ar-lein, am ddim, fel y gall plant a’u rhieni gael gafael arno’n hawdd.

“Fel rhiant fy hun, dwi’n gwybod pa mor hanfodol yw hi fod plant yn dod i ddeall yr hyn sy’n digwydd iddynt, fel y gallant brosesu, a dod i delerau gydag unrhyw emosiynau newydd.

“Dwi’n teimlo bod y llyfr hwn yn mynd i’r afael â Cornonafirws mewn ffordd sensitif, a hawdd i’w ddeall, tra’n hoelio sylw darllenydd bach o’r dechrau i’r diwedd.

“Mae’r darluniau’n eiconig ac yn nodweddiadol o 
arddull Jon Burgerman, ac rydym yn hapus iawn o weithio gyda OUP ar y llyfr hwn.”
 
Mae’r llyfr ar gael ar ffurf clip fideo ar :
Twitter @RilyBooks   Facebook @RilyPublications  Instagram @rilypublications
You Tube: Rily Publications https://youtu.be/3jCUb9Kik0Y
Twitter OUP   @OUPChildrens         https://global.oup.com/education/children/?region=uk
 
Mae e-lyfr y fersiwn wreiddiol Saesneg, Everybody Worries, ar gael am ddim gan Oxford University Press,  https://home.oxfordowl.co.uk/
 
Cyfri’n Cewri 
Hanes Mawrion ein Mathemateg 
Gareth Ffowc Roberts - Gorffennaf 2020 

Dyma'r llyfr perffaith i ddisgyblion ysgol a phawb sydd eisiau dysgu am waith mathemategwyr nodedig Cymru, a fydd yn ei dro yn ysbrydoli cenhedlaeth newydd o fathemategwyr. 

‘Petawn i wedi cael Gareth Ffowc Roberts yn athro, rwy’n grediniol y byddai fy myd-olwg yn wahanol. Mae ganddo’r ddawn brin o egluro “rhyfeddod y cread” mewn dull hynaws ac agos atoch. Gwnaeth i fathemateg Cymru yr hyn a wnaeth Peter Lord i gelf Cymru – cryfhau ein hymwybyddiaeth o gewri ein gwlad, ac ymfalchïo ynddynt.’ 
- Angharad Tomos, awdures – 

‘Gwych oedd cael f’atgoffa gan y gyfrol ryfeddol yma fod mathemateg yn perthyn i ni gyd ac yn rhan o’n hanes cenedlaethol. A gwych hefyd ydi gweld yr awdur ar ei orau yn gwneud mathemateg yn berthnasol, hygyrch a hynod ddiddorol hyd yn oed i glown fel fi.’ 
- Tudur Owen, comedïwr a darlledwr 

‘Fe ddylai hwn fod ar silff lyfrau unrhyw un sydd â diddordeb yn hanes Cymru, oherwydd mae gorchestion ein mathemategwyr yn rhan mor bwysig o’r hanes hwnnw, ac yn allweddol i’n dealltwriaeth o’n byd ni heddiw.’ 
- Dr Elin Jones, hanesydd ac addysgwr 

‘Cyfrol ddifyr sy’n amlygu cyfraniad anhygoel rhai o’r Cymry i ddatblygiad mathemateg, ac effaith y cyfraniadau hynny ar ein bywydau bob dydd. Dyma gyfrol bwysig sy’n rhoi’r sylw teilwng i rai o’n mathemategwyr mwyaf nodedig, pobl a ddylai gael yr un sylw a rhai o’n llenorion a’n cantorion enwocaf.’ 
- Dr Gareth Evans, Pennaeth Mathemateg, Ysgol y Creuddyn 

‘Clamp o gyfrol ddifyr sy’n goglais ein diddordeb mewn pobl a byd prydferth mathemateg fel ei gilydd. Dyma stori’r Cymry a mathemateg, ac ry’n ni i gyd yn rhan o’r hafaliad. Wele ryfeddod y rhifau a’u rhin.’ 
- Elinor Wyn Reynolds 

Cyfyngiadau Symud a Dysgu Cymraeg

Mae dysgwyr Cymraeg yn Sir Gaerfyrddin yn parhau â'u gwersi a llawer mwy yn ystod y pandemig coronafeirws - diolch i'r dechnoleg ddigidol ddiweddaraf.

Mae cyrsiau Cymraeg i Oedolion yn cael eu cyflwyno ar-lein drwy amrywiol blatfformau gan gynnwys Zoom, Skype a Google Classroom a hynny'n llwyddiannus iawn.

Defnyddir Facebook Live i gynnal gwersi 10 munud dyddiol i ddechreuwyr, ac mae yna hefyd sesiynau 'clwb clecs' yn cael eu cynnal bob pythefnos a chyfarfodydd 'te prynhawn' trwy gyfrwng Zoom, fel y gall dysgwyr fwynhau sgwrs ac ymarfer eu Cymraeg dros baned o de. 

Meddai Fiona Edwards sy'n dysgu Cymraeg: “Rwy'n gweithio gartref ar hyn o bryd ac ar wahân i'm gŵr sy'n hunanynysu, does gen i ddim unrhyw gyswllt gyda phobl eraill o gwbl, felly rwyf yn edrych ymlaen yn fawr at y wers er mwyn gweld pobl eraill. Mae cael y gwersi Zoom yn fy ngalluogi i gysylltu ag eraill yr wyf wedi bod mewn dosbarthiadau gyda nhw ers mis Medi diwethaf.

“Rwyf wedi dioddef o iechyd meddwl gwael am y rhan fwyaf o'm bywyd fel oedolyn ac yn ystod y tair blynedd diwethaf rwyf wedi bod yn dysgu Cymraeg. Mae cael rhywbeth i ganolbwyntio arno o lawer o help i mi a byddwn yn gweld eisiau'r cymorth y mae'n ei gynnig.”

Meddai dysgwr arall, Amanda Leanne Thomas: “Mae'r gwersi Cymraeg trwy Zoom yn rhoi ymdeimlad o drefn i mi ac yn helpu i sefydlu arfer rheolaidd, nid yn unig trwy fynychu'r gwersi ond hefyd trwy neilltuo amser yn ystod yr wythnos i wneud y gwaith cartref Cymraeg. Mae hefyd yn braf gweld a siarad â'm cyd-ddysgwr eraill gan nad ydw i'n gweld llawer o bobl yn ystod y cyfnod hwn. Rwyf hefyd yn gwerthfawrogi'r symbyliad meddyliol y mae dysgu iaith newydd yn ei roi i chi.”

Gyda mwy o bobl gartref ac yn gweithio o bell oherwydd y cyfyngiadau symud, mae hefyd yn amser da i ddysgu Cymraeg. Mae cwrs ar-lein newydd i ddechreuwyr, sy'n gyfuniad o ddysgu o bell dan arweiniad tiwtor ac astudio ar-lein, yn dechrau'r mis hwn, ac mae'n rhad ac am ddim. 

Dywedodd y Cynghorydd Glynog Davies, yr Aelod o'r Bwrdd Gweithredol dros Addysg a Gwasanaethau Plant: “Mae bron pob un o'n tiwtoriaid bellach wedi cael eu hyfforddi i addysgu ar-lein – a hyd yma, rydym wedi gallu dysgu pob gwers yn electronig.

“Mae tudalennau Facebook wedi'u sefydlu'n benodol ar gyfer dysgwyr ar lefel Mynediad, Sylfaen a Chanolradd fel y gall tiwtoriaid gadw mewn cysylltiad yn ystod y cyfnod heriol hwn a thynnu eu sylw at raglenni teledu a radio, ac adnoddau ac offer eraill i'w helpu wrth iddynt ddysgu Cymraeg.

“Hoffwn achub ar y cyfle hwn i longyfarch yr holl diwtoriaid a'r dysgwyr am eu holl waith caled, a'u hannog i ddal ati, da iawn chi i gyd!”
Mae yna hefyd nifer o gyrsiau addysg gymunedol eraill sy'n parhau ar-lein gan gynnwys TGAU Mathemateg a Saesneg, Iaith Arwyddion Prydain, Saesneg ar gyfer Siaradwyr Ieithoedd Eraill a Dosbarthiadau Sgiliau Hanfodol.

Meddai Lisa Gales o Frynaman, sy'n mynychu cwrs TGAU Mathemateg yn Rhydaman: “Hoffwn gyfleu fy niolch am yr amser a'r ymdrech a roddwyd i'm cadw i ac eraill ar y trywydd iawn wrth ddysgu yn ystod y cyfnod o gyfyngiadau symud a chwarantin. 
“Rwy'n dal i fynd i'r 'dosbarth' drwy ddefnyddio Google Classroom. Rwy'n dal i wylio'r fideos, rwyf yn cael papurau ymarfer ac yn derbyn adborth gwych ar gyfer y gwaith rwy'n ei gyflwyno. Mae fy nhiwtor Jane bob amser ar gael i roi cymorth os bydd angen hyn arna i a gweddill y dosbarth, ac mae'r trefniant hwn hefyd yn caniatáu i mi a gweddill fy nosbarth gadw mewn cysylltiad. Rwyf yn ddiolchgar iawn.”

I gael gwybod mwy am gyrsiau Cymraeg i Oedolion ewch i wefan dysgucymraeg.cymru a chlicio ar Sir Gaerfyrddin https://dysgucymraeg.cymru/amdanom-ni/darparwyr-cyrsiau/cyngor-sir-gar/
Am ragor o wybodaeth am yr holl gyrsiau eraill anfonwch e-bost i Dysgusirgar@sirgar.gov.uk




Cymorth Digidol

Cymorth digidol I bron i 2,000 o deuluoedd ledled Sir Gaerfyrddin

Mae'r Cyngor yn darparu cymorth digidol i bron i 2,000 o deuluoedd ledled Sir Gaerfyrddin yn ystod y pandemig coronafeirws.

Mae cyfanswm o 1,600 o gyfrifiaduron yn cael eu dosbarthu, ac mae'r Cyngor yn helpu 300 yn rhagor o deuluoedd sydd â phroblemau cysylltu er mwyn i blant barhau i ddysgu o'u cartrefi.

Mae adran TG y Cyngor wedi bod yn gweithio'n agos gydag ysgolion uwchradd sydd wedi cynorthwyo o ran cyflenwi a pharatoi offer.

Maent wedi gallu nodi dyfeisiau addas er mwyn gosod y feddalwedd ddiweddaraf ac ailddefnyddio'r cyfrifiaduron i helpu disgyblion i barhau gyda'u gwaith ysgol.

Mae problemau cysylltu hefyd wedi bod yn broblem fawr i lawer o deuluoedd, gan gynnwys y teulu Thomas o’r Dryslwyn.

Mae Abigail (yn y llun) yn gweithio yn Ysbyty Glangwili yng Nghaerfyrddin, ac mae’n fam i dri o blant 10, 13 a 16 oed sy’n mynychu Ysgol Gynradd Nantgaredig ac Ysgol Uwchradd y Frenhines Elisabeth. Eglurodd fod lled band y rhyngrwyd yn y cartref yn isel iawn a bod hyn yn atal ei phlant rhag cyflawni eu gwaith yn effeithiol.

Rhoddwyd gliniadur a dongl iddi, sydd wedi datrys y problemau yr oeddent yn eu cael wrth lawrlwytho ac anfon gwaith. Dywedodd Mrs Thomas: “Roedd yn hunllef, nid oedd y plant yn gallu gwneud unrhyw waith ar Google Classroom, byddai'n cymryd diwrnod dim ond i lawrlwytho rhywbeth, ac yna'r un peth i geisio uwchlwytho gwaith.
“Roedd yn golygu eu bod yn gorfod argraffu'r gwaith a'i wneud ar bapur, yna tynnu llun ohono a'i anfon ar e-bost at yr athro; nid oedd y sefyllfa'n un delfrydol.

“Mae fy merch yn astudio ar gyfer Safon UG felly roeddem yn lwcus iawn i gael y gliniadur a'r dongl. Mae gennym ddau liniadur gartref, ond nid ydynt yn gweithio’n iawn. Mae pethau gymaint yn well, mae wedi gwneud gwahaniaeth mawr, ac mae'r plant yn hapusach o lawer. Mae fwy na thebyg yn llawer haws i'r athrawon hefyd.”
Mae Llywodraeth Cymru wedi darparu £3 miliwn i gefnogi dysgwyr sydd wedi'u hallgáu'n ddigidol yng Nghymru yn ystod yr achosion o coronafeirws.

Dywedodd y Cynghorydd Glynog Davies, yr Aelod o'r Bwrdd Gweithredol dros Addysg a Gwasanaethau Plant: “Rwy'n falch iawn ein bod yn helpu cymaint o deuluoedd yn Sir Gaerfyrddin; ni ddylai'r un plentyn fod ar ei hôl hi gan ei fod heb gyfrifiadur neu fand eang.

"Mae hon yn ymdrech logistaidd enfawr ac rwyf am ddiolch i swyddogion ym mhob rhan o'r Cyngor a'r ysgolion sydd wedi gweithio gyda'i gilydd i ddarparu'r cymorth hwn i deuluoedd cyn gynted â phosibl.”

Mae'r broses o ddosbarthu'r offer bron wedi'i chwblhau; mae ysgolion mewn cysylltiad â gweddill y teuluoedd i drefnu eu casglu.

Mae mynediad i ddysgu a chysylltedd yn un o'r blaenoriaethau allweddol yng nghynllun Dysgu o Bell y Cyngor sy'n ceisio lliniaru'r effaith o gau ysgolion ar blant a phobl ifanc cymaint â phosibl er mwyn iddynt allu dal i fyny'n gyflym.

Bydd ysgolion yn Sir Gaerfyrddin yn ailagor o 29 Mehefin hyd at 24 Gorffennaf er mwyn i blant 'ddod i'r ysgol a dal ati i ddysgu' cyn gwyliau'r haf. Bydd hyn yn cynnwys sesiynau wyneb yn wyneb gyda'u hathrawon yn ystod y cyfnod hwn, yn ogystal â pharhau gyda'u gweithgareddau dysgu o bell.  

I gael rhagor o wybodaeth am ailagor ysgolion, ewch i wefan y cyngor, newyddion.sirgar.llyw.cymru/coronafeirws 
 
Cyngor ar Goginio
Gyda mwy a mwy o bobl yn coginio gartref ers cyflwyno’r cyfyngiadau symud, mae’r Asiantaeth Safonau Bwyd eisiau helpu pobl i fanteisio  i’r eithaf ar y bwyd sydd ganddynt yn eu cypyrddau a’u hoergelloedd mewn ffordd ddiogel. Ar 7 Mehefin lansiwyd tudalen gwe arbennig yn rhoi cyngor ar hyn, ond mae’r cyngor yr un mor berthnasol drwy’r flwyddyn. Dyma enghreifftiau o’r prif ymholiadau a ofynnir ynghyd â’n hatebion.

Ydy wyau sy’n arnofio yn ddrwg?
Peidiwch â chynnal yr arbrawf arnofio wy i bennu a yw’n ddiogel. Mae wyau yn ddiogel i’w bwyta am ddiwrnod neu ddau ar ôl y dyddiad ‘defnyddio erbyn’, cyn belled â’u bod yn cael eu coginio’n drylwyr.
Ydy bwyd yn ddiogel os oes tolc yn y tun?
Os yw’r tolc yn y tun yn un ysgafn ac nid oes unrhyw arwyddion amlwg eraill bod y tun wedi’i ddifrodi (fel y can yn chwyddo neu’n gollwng), dylai fod  eich bwyd yn ddiogel i’w fwyta.
Am ba mor hir y mae’n ddiogel i fwyta reis ar ôl ei goginio?
Peidiwch â chadw’r reis yn yr oergell am fwy nag un diwrnod. Wrth i chi ail gynhesu reis, dylech chi bob amser wirio ei fod yn stemio’n boeth drwyddo draw.
Ydych chi’n gallu bwyta tatws pan fyddant yn dechrau egino?
Tynnwch unrhyw egin oddiar datws cyn eu defnyddio a chofiwch dorri unrhyw ddarnau gwyrdd neu ddarnau sydd wedi pydru i ffwrdd.
Ydych chi’n gallu bwyta bananas brown?
Fel arfer, gallwch fwyta ffrwythau neu lysiau sydd ychydig yn rhy aeddfed, fel moron crychlyd, bananas brown a mefus sydd ychydig yn feddal (ar yr amod nad ydynt wedi llwydo). Fel arall, gallwch eu defnyddio wrth goginio, wrth bobi neu wrth baratoi smwddis.
Cynllyn Cymоrth Gоfal Plant

Mae'r Cynllun Cymorth Gofal Plant
Coronafeirws, sy'n cefnogi cost gofal plant i blant 0-3 oed ar gyfer gweithwyr critigol yn ystod y pandemig coronafeirws, wedi cael ei ymestyn tan 31 Awst.
 
Mae Llywodraeth Cymru wedi cyhoeddi y bydd yn parhau i ddarparu gofal plant wedi'i ariannu ar gyfer plant cyn oed ysgol gweithwyr critigol, yn ogystal â phlant agored i niwed.
 
Fodd bynnag, mae'n debygol y bydd yn cau i newydd-ddyfodiaid o ganol mis Gorffennaf ymlaen. Caiff hyn ei gadarnhau cyn gynted â phosibl.
 
Mae'r Cynnig Gofal Plant i Gymru hefyd wedi'i atal o hyd i newydd-ddyfodiaid tan ddechrau mis Medi.
 
Dylai gweithwyr critigol yn Sir Gaerfyrddin barhau i ddefnyddio'r ffurflen archebu ar wefan y Cyngor i gofrestru ar gyfer gofal plant newyddion.sirgar.llyw.cymru/coronafeirws.
 
Dywedodd y Cynghorydd Glynog Davies, yr Aelod o'r Bwrdd Gweithredol dros Addysg a Gwasanaethau Plant: "Mae'n bwysig o hyd bod gweithwyr critigol yn parhau i dderbyn cymorth gofal plant ar yr adeg hon, fel y gallant barhau â'u gwaith hanfodol wrth ymateb i'r pandemig coronafeirws, gan wybod bod eu plant yn cael gofal da. Mae lleoliadau gofal plant gan gynnwys meithrinfeydd dydd, gwarchodwyr plant, cylchoedd meithrin a chanolfannau Dechrau'n Deg ledled y sir yn parhau i ddarparu gwasanaeth gwerthfawr i rieni, gan sicrhau bod plant yn teimlo'n hapus ac yn ddiogel yn ystod yr amser ansicr iawn hwn. 
 
"Mae'r staff yn gwneud gwaith anhygoel a hoffwn ddiolch o galon i chi am ddarparu gwasanaeth mor hanfodol yn ystod y cyfnod heriol hwn, a galluogi ein gwasanaethau critigol i barhau i redeg

Dylai gweithwyr critigol yn Sir Gaerfyrddin barhau i ddefnyddio'r ffurflen archebu ar wefan y Cyngor i gofrestru ar gyfer gofal plant newyddion.sirgar.llyw.cymru/coronafeirws.
 
Dywedodd y Cynghorydd Glynog Davies, yr Aelod o'r Bwrdd Gweithredol dros Addysg a Gwasanaethau Plant: "Mae'n bwysig o hyd bod gweithwyr critigol yn parhau i dderbyn cymorth gofal plant ar yr adeg hon, fel y gallant barhau â'u gwaith hanfodol wrth ymateb i'r pandemig coronafeirws, gan wybod bod eu plant yn cael gofal da.
 
"Mae lleoliadau gofal plant gan gynnwys meithrinfeydd dydd, gwarchodwyr plant, cylchoedd meithrin a chanolfannau Dechrau'n Deg ledled y sir yn parhau i ddarparu gwasanaeth gwerthfawr i rieni, gan sicrhau bod plant yn teimlo'n hapus ac yn ddiogel yn ystod yr amser ansicr iawn hwn. 


Clicio, Casglu, Dosbarthu 
Pennod Newydd i Lyfrgelloedd Sir Gâr
BYDD llyfrgelloedd yn Sir Gaerfyrddin yn dychwelyd gyda gwasanaeth clicio a chasglu o ddydd Mercher, 1 Gorffennaf. 

Bydd aelodau yn gallu archebu detholiad o lyfrau i'w casglu o lyfrgelloedd y cyngor sir yn Rhydaman, Caerfyrddin a Llanelli. Mae gwasanaeth dosbarthu yn cael ei ddatblygu ar gyfer y rhai sy'n parhau i warchod eu hunain yn unol â chyngor Llywodraeth Cymru. 

Bydd aelodau'r llyfrgell yn gallu archebu teitlau ymlaen llaw drwy gatalog ar-lein neu drwy ffonio llinell ffôn benodol ar gyfer llyfrgelloedd lle byddant yn cael cynnig dewis o bynciau a themâu. 
Wedyn bydd staff yn gallu rhoi amser penodedig i aelodau gasglu llyfrau o un o'r tair llyfrgell yng nghanol y dref neu drefnu eu bod yn cael eu dosbarthu os oes angen. Bydd y gwasanaeth hwn yn parhau hyd nes y bydd llyfrgelloedd yn gallu dychwelyd i weithredu'n arferol, er nad oes amserlen ar gyfer pryd y bydd hynny'n digwydd eto. 

Dywedodd y Cynghorydd Peter Hughes Griffiths, yr Aelod o'r Bwrdd Gweithredol dros Ddiwylliant, Chwaraeon a Thwristiaeth: "Rydym yn falch iawn ein bod yn gallu cynnig y gwasanaeth newydd hwn i aelodau ein llyfrgelloedd. Rydym yn sylweddoli pa mor anodd y bu'r cyfyngiadau symud i bobl a bydd ein haelodau yn croesawu'r cyfle i gael mynediad i ystod dda o ddeunydd darllen. 

"Wrth i ni aros am ragor o gyfarwyddyd ynghylch ein gwasanaeth llyfrgelloedd yn dychwelyd yn llawn, rydym yn gobeithio y bydd y gwasanaeth clicio, casglu a dosbarthu rydym wedi'i ddatblygu fel mesur dros dro yn opsiwn arall defnyddiol." 

Mae'r gwasanaeth yn cael ei gyllido gan Gyngor Sir Caerfyrddin, gyda chymorth gan Gronfa Cydnerthedd Diwylliannol Llywodraeth Cymru.
Bydd casgliadau a dosbarthiadau drwy apwyntiad yn unig ac ar amserau penodol er mwyn sicrhau diogelwch staff ac ymwelwyr.

Mae aelodau'r llyfrgell yn cael eu hatgoffa am yr amrywiaeth eang o adnoddau digidol sydd ar gael iddynt ar-lein, gan gynnwys mynediad i gyhoeddiadau, cylchgronau, llyfrau comics a storïau a gweithgareddau rhyngweithiol i blant. 
Gall pobl hefyd ddysgu iaith newydd, cael y wybodaeth ddiweddaraf am feddalwedd gyfrifiadurol gyda thiwtorialau ar-lein, cael mynediad i gyhoeddiadau academaidd ar-lein, chwilio drwy gannoedd o wyddoniaduron ynghyd â thros 200,000 o ddelweddau, ffeiliau sain, a fideos. 
Bydd y gwasanaeth clicio, casglu a dosbarthu ar gael o 1 Gorffennaf. Ewch i www.sirgar.llyw.cymru/llyfrgelloedd neu ffoniwch 01267 234567. 

Stori Mynd Yn ôl I’r Ysgol gan Weithiwr Mabwysiadu

Mae Rachel Cook wedi bod yn awyddus erioed i ysgrifennu stori i blant. Ond nid yw hi erioed wedi gallu dod o hyd i'r amser i eistedd i lawr a gwneud hynny. Yna daeth y pandemig coronafeirws – a roddodd rywfaint o amser rhydd iddi a hefyd yr ysbrydoliaeth i fynd ati i ysgrifennu.
Aeth Rachel, sy'n gweithio i Gyngor Sir Caerfyrddin fel gweithiwr cymorth mabwysiadu, ati yn ystod y cyfyngiadau symud i ysgrifennu a darlunio stori Dewi'r Diogyn yn mynd yn ôl i'r ysgol.

Y gobaith yw y bydd y stori'n helpu plant sy'n teimlo'n bryderus am fynd yn ôl i'r ysgol ar ôl bod gartref am gymaint o amser. Dywedodd Rachel, 36 oed, sydd bob amser wedi gweithio gyda phlant agored i niwed a phlant ag anghenion dysgu ychwanegol: “Dw i bob amser wedi mwynhau bod yn greadigol ac wedi breuddwydio ers cryn dipyn o amser am ysgrifennu straeon byrion i blant a'u darlunio.

“Ni ddychmygais erioed y byddai'r stori gyntaf y byddwn yn ei hysgrifennu yn ymwneud â phandemig, ond ar adeg gyda chymaint o newid ac ansicrwydd dechreuais feddwl am y nifer fawr o blant yr wyf wedi'u cefnogi dros y blynyddoedd drwy gyfnodau pontio a pha mor heriol y byddai hyn i gynifer ohonynt. 

“Yn aml, mae newid yn her fawr i blant, a gyda'r newidiadau sy'n ein hwynebu wrth i ni ddechrau dychwelyd i'r ysgol, efallai bydd y newid hwn yn gymysgedd o emosiynau a theimladau. Mae storïau yn ffordd naturiol i blant ddysgu am eu teimladau, i'w helpu i ddysgu bod eu profiadau nhw o boeni neu deimlo'n bryderus am ddychwelyd i'r ysgol yn brofiadau y mae llawer yn eu hwynebu. 

“Mae'r stori hon yn canolbwyntio ar y cyfarwydd, yn enwedig o amgylch perthnasoedd, gan fod teimladau o bryder weithiau yn dod yn ddiarwybod i ni, ac er nad ydym efallai yn gwybod popeth am yr hyn fydd yn digwydd yn yr ysgol yn ystod y misoedd nesaf, wrth feddwl am rai o'r pethau fydd yn aros yr un fath, gallwn helpu ein plant i deimlo'n fwy diogel.”

Mae tîm cyfieithu'r Cyngor wedi cyfieithu'r stori i'r Gymraeg, ac mae'r Cyngor wedi trefnu i argraffu copïau i'w rhoi yn ysgolion cynradd y sir.
Dywedodd y Cynghorydd Glynog Davies, yr Aelod o'r Bwrdd Gweithredol dros Addysg a Gwasanaethau Plant: “Mae hon yn stori wych ac rwy'n siŵr y bydd yn helpu llawer o blant sy'n teimlo'n ansicr am ddychwelyd i'r ysgol.
“Hoffwn longyfarch a diolch i Rachel; rwy’n falch iawn bydd y llyfr yn mynd i'n hysgolion cynradd er mwyn i ddisgyblion ei fwynhau.”
Mae'r stori hefyd ar gael ar wefan y Cyngor sirgar.llyw.cymru/addysg er mwyn i rieni ei lawrlwytho a'i darllen gyda'u plant.
 
Fideo linc: https://vimeo.com/432826711

Gwaith Adeiladu yn Ail ddechrau ar Ysgol Gorslas
Mae gwaith adeiladu yn ail ddechrau ar Ysgol Gorslas, ar ôl iddo gael ei ohirio dros dro oherwydd pandemig y coronafeirws.

Ar ôl ystyried yn ofalus ac yn unol â chanllawiau Llywodraeth Cymru, mae'r Cyngor wedi dod i gytundeb â'r contractwr Lloyd a Gravell i ail ddechrau ar y gwaith ar safle newydd Ysgol Gorslas.  

Mae cyfanswm o £6.8miliwn yn cael ei fuddsoddi yn Ysgol Gorslas i ddarparu adeilad ysgol newydd i 210 o ddisgyblion ar dir ym Mharc Gorslas, a roddwyd yn garedig gan Gyngor Cymuned Gorslas. Bydd y cynllun yn cynnig darpariaeth feithrin a chyfleusterau y gall y gymuned eu rhannu megis neuadd fawr, cae'r ysgol ac ardal gemau aml ddefnydd. Y gobaith yw y gellir cwblhau adeilad newydd yr ysgol erbyn Hydref 2021.

Cafodd y prosiect ei ariannu ar y cyd rhwng y Cyngor a Llywodraeth Cymru drwy fenter Ysgolion yr 21ain Ganrif. 

Dywedodd y Cynghorydd Glynog Davies, yr Aelod o’r Bwrdd Gweithredol dros Addysg: "Bydd ail ddechrau'r gwaith yn diogelu swyddi gwerth fawryn y sector adeiladu ac yn gosod sylfaen ar gyfer adferiad economaidd Sir Gaerfyrddin wrth ini ddod allan o'r argyfwngh wn. 

“Mae hefyd yn bwysig bod gwaith yn ail ddechrau ermwyn i ni gwblhau'r prosiect au hyn cyn gynted ag y bomodd er mwyn darparu cyfleusterau dysgu o safon uchel sy'n bodloni anghenion y disgyblion a'r athrawon. 

“Rydym yn ymrwymedig i fuddsoddi yn nyfodol ein plant ac wrth feddwl am bob dim y mae ein plant a'n staff addysgu yn ei wynebu ar hyn o bryd mae'n wych cael rhywfaint o newyddion da a fydd, gobeithio, yn rhoi hwb i bawb.

"Gallwn eich sicrhau ein bod wedi gwneud y penderfyniad hwn ar ôl ystyried pethau'n ofalus, a dim ond oherwydd ein bod yn fodlon y gall y gwaith gael ei wneud yn ddiogel ac yn unol â'r holl ganllawiau perthnasol."

Roedd cwmni Lloyd a Gravell yn un o'r contractwyr oedd yn ymwneud â'r prosiectau ysbytai maes yn Sir Gaerfyrddin a welodd ganolfannau hamdden Llanelli a Chaerfyrddin, Canolfan Selwyn Samuel a Pharc y Scarlets yn cael eu traws newid yn ysbytai dros dro i ddarparu mwy o welyaui'r GIG.

Myfyrdod Emlyn Dole, Gweinidog Caersalem

Annwyl ffrindiau,

Yn ol ar ddechrau’r ganrif gyntaf ‘roedd Galatia yn dalaith amrywiol ei phobol dan reolaeth y deyrnas Rhufeinig. Roedd yn ardal ffrwythlon ac yn brysur iawn oherwydd ei bod yn un o ganolbwyntiau masnach yr hen fyd. Roedd y gymysgedd hon o bobol mae’n amlwg wedi arwain at hiliaeth a ffafriaeth a rhagfarnau o bob math.

 Y bobl oedd yn frodorion yr ardal yna o’r byd (ardal sydd nawr yn rhan o wlad Twrci) oedd yr hen genhedloedd Celtaidd ond oherwydd ei bod yn ardal mor gosmipolitan ei natur gydag amrywiaeth o bobol yn ceisio byw a gweithio gyda’i gilydd roedd yna hiliaeth a rhagfarn a ffafriaeth o bob math.

Mae’r Apostol Paul yn ysgrifennu llythyr ac yn ei anfon i ganol y berw hiliol ac ynddo mae’n apelio am ddileu hiliaeth a rhagfarn o bob math gan ddadlau nad oes lle i’r math yna o ymddygiad yn yr eglwys.

Yn ddiddorol iawn dyma’r frawddeg mae Paul yn defnyddio i drafod yr angen am gydraddoldeb. Mae’n frawddeg sydd yn adlewyrchu ei gyfnod ond eto yn mynd i’r afael ag ystyriaeth cywir a chyflawn o’r angen am gydraddoldeb.

‘Nid oes nag Iddew na Groegwr: dim caeth na rhydd; nid oes na gwryw na benyw; yr ydym oll yn un yng Nghrist.’

Mewn cyfnod lle mae tegwch at bobl du eu croen wedi dod i’r amlwg yn sgil marwolaeth erchyll George Floyd. Mae yma wers amlwg ar ein cyfer ni heddiw. Mae’n dibynnu wrth gwrs ar ein golwg ni ar y byd a’i bobl. Os rwy’n meddwl amdanoch chi fel ffrind mae fy emosiynau wrth gyfarfod a chi yn 
dwymgalon ac yn gadarnhaol ond os rwy’n edrych arnoch chi fel gelyn neu ddieithrin bydd fy ngolwg i a’r emosiynau yn wahanol iawn.
Beth oedd y gwpled saesneg yna:

Two men looked out from prison bars.
One saw mud, one saw stars.

Wrth edrych am y cyflawnder bywyd mae Paul yn sôn amdano mae popeth yn dibynnu ar ein golwg ninnau. Y golwg sydd gyda fi ar fy hunan, ar eraill, ar y byd ac ie, ar Dduw.

Os ydym am newid a symud pob arlliw o hiliaeth ac aeddfedu fel pobol mae’n rhaid rhoi sylw manwl i’r golwg yna a gweithio er mwyn gwneud yn siŵr fod ein golwg ar ein gilydd ac ar bobol a’r byd yn un cytbwys a chywir er mwyn dileu unrhyw wyriad neu anghydbwysedd.
Mae’r newid yn dechrau gyda ni - dyna yw neges Paul - unwaith mae ein golwg ni ar ein cyd-ddyn yn iawn.
Brysied y dydd!
Cadwch yn saff.

Emlyn

Neges y Parch Emlyn Dole 
Gweinidog Caersalem Pontyberem ar gyfer 7 Mehefin 2020 
Mewn wythnos lle mae cydraddoldeb a thegwch a chyfiawnder i bobl tywyll eu croen wedi dod i’r golwg yn sgil marwolaeth erchyll George Floyd yn Minneapolis - rwy’n siwr fod ein gweddiau am gynnal ei deulu ef yn eu colled a’n meddyliau yn adlewyrchu y gwirionedd canologynayn neges yr Iesu - ein bod ni gyd yn blant i Dduw a bod cydraddoldeb yn ganologi’n cred, tra’n bod ni yn uno yn yr alwad am gyfiawnder a chydraddoldeb a thegwch i bobl tywyll eu croen ym mhob man.
Ymhlith pethau eraill wythnos yma daeth dameg gyfoes i’r côf – dameg sydd â’i leoliad yn America – ym mhrifysgol Princeton yn New Jersey.Galwodd un o’r darlithwyr o’r Adran Foeseg (ethics) am wirfoddolwyr o blith y myfyrwyr ar gyfer gwaith ychwanegol. Am ddau o’r gloch y prynhawn felly daeth pymtheg o wirfoddolwyr i gyfarfod ag ef tu fas i Lyfyrgell y Coleg. 
Fe ranodd e’r pymtheg mewn i dri grŵp o bump. Rhoddodd e bump o amleni iddyn nhw a dweud wrthynt i fynd a nhw draw i’r Neuadd Fawr draw ar ochr arall y campws a bod rhaid iddyn nhw gyrraedd o fewn pymtheg munud. 
Os nad oedden nhw yn cyraedd o fewn  chwarter awr bydde’ hynny yn effeithio ar eu marciau. Fe rhoddodd enw i’r grŵp yma - ‘The High Hurry group.’Rhyw ddau funud yn ddiweddarach rhoddodd amleni i’r ail grŵp.
Roedden nhw hefyd i fod i fynd i’r Neuadd Fawr ochr arall y campws ond roedd ganddyn nhw dri chwarter awr i gyrraedd. Ychydig o funudau ar ôl iddyn nhw adael fe roddodd e gyfarwyddiadau i’r trydydd grŵp sef y ‘Low Hurry group.’ 
Roedd tair awr ganddyn nhw cyn fod rhaid iddyn nhw gyrraedd y NeuaddF awr. Heb yn wybod i’r myfyrwyr roedd e wedi gofyn am gymorth myfyrwyr o’r Adran Ddrama i gwrdd a’r grwpiau wrth iddyn nhw deithio draw i’r Neuadd Fawr. 
Roedden nhw fod i ymddwyn fel pobl mewn angen. Roedd un ohonyn nhw yn ymddwyn fel rhywun oedd wedi cael niwed i’w ben – yn cerdded o gwmpas yn dal ei ben ac yn gwneud sŵn rhyfeddol. 
Yn nes ymlaen ar y ffordd tua’r Neuadd Fawr roedd myfyriwr arall yn gorwedd ar lawr yn actio fel rhywun oedd wedi llewygu. Ac yna ar stepiau y Neuadd Fawr roedd y trydydd myfyriwr o’r Adran Ddrama yn ymddwyn fel rhywun yn cael ffit epilepsi.Yn ddiddorol iawn - arhosodd neb o’r grŵp cynta’ i helpu. Arhosod ddau mas o’r ail grŵp i gynnig help ac o’r trydydd grŵp arhosodd y pump ohonyn nhw i geisio helpu. Rwy’n meddwl weithie’ mai’r rheswm arhosodd y Samariad Trugarog i helpu oedd fod ganddo fe fwy o amser ar ei ddwylo - agenda mwy hamddenol na’r ddau arall - y bobl ‘broffesiynol’ oedd yn byw ar frys – yn moyn dod mlân yn y byd - dim amser i ddelio â dim byd ond eu bywydau nhw eu hunain. 
Roedd eu calendrau nhw yn rhy llawn o ‘gomitments’ - a dim amser i neb arall.Mae rhuthr ein bywydau ni wedi arafu dros y misoedd diwethaf yma ac mae’n rhaglenni newyddion yn llawn o storiau am bobl sy’n gwneud tro da â’u cymdogion. 
Gobeithio – wrth ddechrau’r drafodaeth am y ffordd mas o ‘lockdown’ na fyddwn yn dychwelyd i ruthr arferol ein bywydau - sydd yn rhy aml yn golygu nad oes ganddo’ ni amser i eraill.

CRAVELLS

Gwasanaethu y cymuned lleol am 75 mlynedd
Serving the local community for over 75 years

Am eich holl gwasanaeth moduro!
For all your motoring needs!

% Mota bl l Ity Am eich cynnigion For all of our latest

schene Tor Giatiad pespie diweddaraf ewch i: offers visit:

www.gravells.com

Ffon: 01554 890436

£200
Talebau Dysgu Gyrru Ffon- 07961765457

gyda phob car a werthir i yrrwyr. newydd hﬁpS‘//modurcaI’S cqmru

Oriau busnes
Penwythnos: 07.00 - 22.00
Min nos: 17.00 - 22.00

Mae O.G. Harries a'i feibion yn
ymfalchio’'n fawr yn y ffaith ein bod yn
parhau i fod yn fusnes teuluol preifat a
hynny ers dros 120 mlynedd. Rydym yn
cynnig gwasanaeth 24 awr y dydd, 365
niwrnod y flwyddyn. Teimlwn y gall ein
cleientiaid gael budd o'r profiad helaeth
sydd gennym o wasanaethau.

Mae ein gwasanaeth a'r sylw personol yr
ydym yn rhoi i deulu’r ymadawedig yn
bwysig iawn i ni a gallwn eich helpu a'ch
cynorthwyo yn ystod y cyfnod anodd
yma. Mae'n bolisi gennym i gynnig
cymorth i chi neu i'ch teulu.

Mae angladd yn achlusur personol iawn,
ac felly mae’n rhaid ateb eich angenion
a'ch amgylchiadau unigol.

0.G. Harries Cyf.

0O.G Harries Led

0.G. HARRIES

Trefnwyr Angladdau Annibynnol

Independent Funeral Directors

Bethel, Station Road, Pontyberem,
Llanelli, Carmarthenshire, SA15 5LF

Tel: 01269 870 350

Website:
www.ogharriesfunerals.co.uk

Email:
info@ogharriesfunerals.co.uk

Gwasanaeth Personol 24 awr
24 Hour Personal Service

wwwolivales covk

@il4\Wales

Busnes teuluol yw Olew Dros Gymru sy'n gwasanaethu Cymru gyfan. Ein
bwriad yw cefnogi™ gymdeithas Gymrelg ac annog pobl | brynu'n lleol,a
chadw economi Cymru i dyfu. Credwn ein bod i unigryw ac yn wahanol i
‘gweddill herwydd ein hangerdd dros Gymru 'n hannibyniath.

Ceir Modur Cars

Cyflenwad o geir safonol o Gwm Gwendraeth
A selection of quality cars from the Gwendraeth Valley

We buy, sell and source cars
Rydym yn prynu, gwerthu ac yn caffael ceir

= modur21 @gmail.com
07891 399700
E 1630-2230

modurcars.cymru

SYLW PERSONOL BOB AMSER

Gwasanaeth cyflawn i'r modurwr.
Gwerthiant ceir newydd ac ail law.
Trwsio ceir ar 51 damweiniau.

GWASANAETH ACHUB 24 AWR S E H T

Sauro Architectural Design Ltd
Ymarfer Pensaerniol Siartredig

9 Teras Elliston,
Caerfyrddin, SA31 1HA

01267 233684
design@sauroarchitectural.co.uk
www.sauroarchitectural.co.uk

Gwenllian Davies

43, Myrtle Hill

Web: wwwlloydandgravell.co.uk

Lloyd & Gravell Ltd

‘Adeiladu am y Dyfodol

Ffon: 01554 758400

Ffacs: 01554 758440

WYN BISHOP

Gwasanaeth personol bob amser
Capel Gorffwys

‘Waunddewi’

43, Heol Cross Hands
Gorslas

Ffon: 01269 842258

JM.S.
Cyflenwadau Agreg

lard Brynteg, Heol Llannon
Y Tymbl, Lianelli

Ffon: 01269 844348

Cyfleawyr: Tywod, pob gradd o carreg chwarel
Carreg Cerrig Addurniadol, Smenr, Slabiau Patio,
Uwch Bridd, Blociau Concrid
Y oyfan yn cael eu cyflenwi yn thydd neu mewn bagisu,
unrhyw faint ar gacl.

Oriau agor - Liua i Gwener: 8.00 yb. - 5.00 y.p.

